КОМИ РЕСПУБЛИКАСА ЮРАЛЫСЬЛÖН
ИНДÖД
Коми Республикаын кар кытшъясса муниципальнӧй юкӧнъяслӧн да муниципальнӧй районъясса муниципальнӧй юкӧнъяслӧн меставывса асвеськӧдлан органъяслысь уджалан эффективносьтсӧ йӧзӧн донъялӧм кузя йӧзӧс асшӧрысь юасьӧм котыртан да нуӧдан пӧрадок йылысь 
“Кар кытшъяслӧн да муниципальнӧй районъяслӧн меставывса асвеськӧдлан органъяслысь удж бӧртаслун донъялӧм йылысь” Россия Федерацияса Президентлысь 2008 во косму тӧлысь 28 лунся 607 №-а Индӧд, “Кар кытшъяслӧн да муниципальнӧй районъяслӧн меставывса асвеськӧдлан органъяслысь удж бӧртаслун донъялӧм йылысь” Россия Федерацияса Президентлысь 2008 во косму тӧлысь 28 лунся 607 №-а Индӧд збыльмӧдан мераяс йылысь” Россия Федерацияса Веськӧдлан котырлысь 2012 во ӧшым тӧлысь 17 лунся 1317 №-а шуӧм да “Канму веськӧдлан система бурмӧдӧмын медшӧр нырвизьяс йылысь” Россия Федерацияса Президентлӧн 2012 во ода-кора тӧлысь 7 лунся 601 №-а Индӧдлӧн 2 пунктса “и” пунктув олӧмӧ пӧртӧм могысь шуа:

1. Вынсьӧдны Коми Республикаын кар кытшъясса муниципальнӧй юкӧнъяслӧн да муниципальнӧй районъясса муниципальнӧй юкӧнъяслӧн меставывса асвеськӧдлан органъяслысь уджалан эффективносьтсӧ йӧзӧн донъялӧм кузя йӧзӧс асшӧрысь юасьӧм котыртан да нуӧдан пӧрадок содтӧд серти.

2. Пыртны “Коми Республикаын кар кытшъясса муниципальнӧй юкӧнъяслӧн да муниципальнӧй районъясса муниципальнӧй юкӧнъяслӧн меставывса асвеськӧдлан органъяслысь отчётнӧй воысь уджалан бӧртасъяс донъялӧм кузя Коми Республикаын кар кытшъясса муниципальнӧй юкӧнъяслы да муниципальнӧй районъясса муниципальнӧй юкӧнъяслы грантъяс йылысь” Коми Республикаса Юралысьлӧн 2011 во ӧшым тӧлысь 14 лунся 165 №-а Индӧдӧ татшӧм вежсьӧм:

водзкывйын “Россия Федерацияса Веськӧдлан котырлысь 2008 во кӧч тӧлысь 11 лунся 1313-р №-а тшӧктӧм” кывъяс вежны “Кар кытшъяслӧн да муниципальнӧй районъяслӧн меставывса асвеськӧдлан органъяслысь удж бӧртаслун донъялӧм йылысь” Россия Федерацияса Президентлысь 2008 во косму тӧлысь 28 лунся 607 №-а Индӧд збыльмӧдан мераяс йылысь” Россия Федерацияса Веськӧдлан котырлысь 2012 во ӧшым тӧлысь 17 лунся 1317 №-а шуӧм да “Канму веськӧдлан система бурмӧдӧмын медшӧр нырвизьяс йылысь” Россия Федерацияса Президентлӧн 2012 во ода-кора тӧлысь 7 лунся 601 №-а Индӧдын 2 пунктса “и” пунктув серти” кывъясӧн.

3. Лыддьыны вынтӧмӧн “Коми Республика мутасын кар кытшъяслӧн да муниципальнӧй районъяслӧн меставывса асвеськӧдлан органъяслысь удж бӧртас олысьясӧн донъялӧм йылысь социологическӧй юасьӧм котыртан да нуӧдан пӧрадок йылысь” Коми Республикаса Веськӧдлан котырлысь 2011 во ӧшым тӧлысь 30 лунся 180 №-а Индӧд.

4. Тайӧ Индӧд збыльмӧдӧм бӧрся видзӧдны Коми Республикаса Юралысьлӧн да Коми Республикаса Веськӧдлан котырлӧн Администрацияса Юрнуӧдысь Л.О. Опариналы.
5. Тайӧ Индӧдыс вынсялӧ сійӧс кырымалан лунсянь.

Коми Республикаса Юралысь





В. Гайзер

Сыктывкар

Коми Республикаын кар кытшъясса муниципальнӧй юкӧнъяслӧн да муниципальнӧй районъясса муниципальнӧй юкӧнъяслӧн меставывса асвеськӧдлан органъяслысь уджалан эффективносьтсӧ йӧзӧн донъялӧм кузя йӧзӧс асшӧрысь юасьӧм котыртан да нуӧдан 

пӧрадок
1. Тайӧ Пӧрадоксӧ лӧсьӧдӧма “Кар кытшъяслӧн да муниципальнӧй районъяслӧн меставывса асвеськӧдлан органъяслысь удж бӧртаслун донъялӧм йылысь” Россия Федерацияса Президентлысь 2008 во косму тӧлысь 28 лунся 607 №-а Индӧд збыльмӧдан мераяс йылысь” Россия Федерацияса Веськӧдлан котырлысь 2012 во ӧшым тӧлысь 17 лунся 1317 №-а шуӧм да “Канму веськӧдлан система бурмӧдӧмын медшӧр нырвизьяс йылысь” Россия Федерацияса Президентлӧн 2012 во ода-кора тӧлысь 7 лунся 601 №-а Индӧдын 2 пунктса “и” пунктув серти да урчитӧ Коми Республикаын кар кытшъясса муниципальнӧй юкӧнъяслӧн да муниципальнӧй районъясса муниципальнӧй юкӧнъяслӧн меставывса асвеськӧдлан органъяслысь уджалан эффетивносьтсӧ йӧзӧн донъялӧм кузя йӧзӧс асшӧрысь юасьӧм котыртан да нуӧдан шӧр могсӧ да пӧрадоксӧ (водзӧ – асшӧрысь юасьӧм).

2. Асшӧрысь юасьӧмлӧн шӧр могыс – босьтны йӧзсянь Коми Республикаын кар кытшъясса муниципальнӧй юкӧнъяслӧн да муниципальнӧй районъясса муниципальнӧй юкӧнъяслӧн меставывса асвеськӧдлан органъяслысь уджалан эффективносьт серти донъялӧм (водзӧ – меставывса асвеськӧдлан органъяс) сы серти, могмӧдӧны-ӧ уджсӧ меставывса асвеськӧдлан органъяс меставывса тӧдчанлуна могъяс олӧмӧ пӧртӧм кузя муниципальнӧй юкӧн сӧвмӧдӧмын донъявны позяна юкӧнъясын.
3. Асшӧрысь юасьӧм нуӧдсьӧ формализуйтӧм интервьюӧн юасян лист макет отсӧгӧн, кодлысь формасӧ вынсьӧдӧ Коми Республикаса канму гражданскӧй службаса веськӧдланін (водзӧ – Веськӧдланін).

Асшӧрысь юасьӧм нуӧдігӧн вӧдитчӧны уна тшупӧда бӧрйӧмторйӧн квота задание серти юасян йӧзӧс бӧрйӧмӧн. Петкӧдлан бӧрйӧмторъяс: мужичӧй либӧ нывбаба, арлыд, оланін (кар, район). Бӧрйӧмторсӧ петкӧдлӧны муниципальнӧй  быд юкӧн серти. Муниципальнӧй став юкӧн серти бӧрйӧмторлӧн ӧтувъя ыдждаыс артавсьӧ 5300 морт.

4. Асшӧрысь юасьӧмсӧ нуӧдӧны Коми Республика мутасӧ пырысь кар кытшъясса муниципальнӧй юкӧнъясын да муниципальнӧй районъясса муниципальнӧй юкӧнъясын (водзӧ – муниципальнӧй юкӧнъяс).

5. Асшӧрысь юасьӧмын вермӧны участвуйтны муниципальнӧй юкӧн мутасын олысь граждана.

6. Асшӧрысь юасьӧмын участвуйтӧм лоӧ ас вӧляысь да ас кӧсйӧм серти. Асшӧрысь юасьӧм нуӧдігӧн некодӧс оз позь мырдӧн тшӧктыны петкӧдлыны ас видзӧдлас да чайтӧмъяс либӧ наысь соссьыны.

Асшӧрысь юасьӧмын быд участник вермӧ сетны ӧти гӧлӧс да участвуйтны юасьӧмын веськыда аслыс.

7.  Асшӧрысь юасьӧм нуӧдӧм котыртӧмысь кывкутӧ Веськӧдланін (водзӧ – котыртысь).

8. Котыртысь оланпастэчас серти индӧ асшӧрысь юасьӧм олӧмӧ пӧртысьӧс.

9.  Асшӧрысь юасьӧм нуӧдсьӧ вонас ӧтчыдысь.

10. Котыртысь ыстӧ быд во, отчётнӧй бӧрся мунысь волӧн косму тӧлысь 20 лунӧдз кадколастӧ,  меставывса асвеськӧдлан органъясӧ асшӧрысь юасьӧм серти бӧртаслун кузя отчёт муниципальнӧй юкӧнъяслӧн меставывса администрацияясса юралысьяслы докладъяс лӧсьӧдӧм вылӧ шедӧдӧм петкӧдласъяс йылысь меставывса асвеськӧдлан органъяслӧн отчётнӧй вося уджалан эффективносьт донъялӧм вылӧ да налӧн планируйтан тӧдчанлун йылысь 3 вося кадколаст кежлӧ.

11.  Котыртысь ыстӧ быд во, отчётнӧй бӧрся мунысь волӧн лӧддза-номъя тӧлысь 1 лунӧдз кадколастӧ Коми Республикаса Юралысьлӧн да Коми Республикаса Веськӧдлан котырлӧн инпасӧ асшӧрысь юасян бӧртасъяс серти отчёт.

12. Асшӧрысь юасьӧм нуӧдӧм вылӧ рӧскод сьӧмӧн могмӧдсьӧ Коми Республикаса республиканскӧй сьӧмкудлӧн сьӧм тшӧт весьтӧ лӧсялана финансӧвӧй во кежлӧ.  
